
Наколькі  для  нас  увогуле 
важны гэтыя прэзідэнцкія вы
бары ў суседняй краіне?

РОЛЯ ВАРШАВЫ ЎЗМАЦ-
НІЛАСЯ

Адразу  трэба  сказаць, 
што  Польшча  ў  апошнія  гады 
сур’ёзна  ўзмацніла  свой  уп
лыў  на  Беларусь.  Дастатко
ва  нагадаць,  что  старшынёй 
Еўрапарламента  з’яўляецца 
Ежы  Бузек,  паляк  па  нацы
янальнасці.

Даволі  дынамічна  развіва
юцца  эканамічныя  стасункі 
паміж  Мінскам  і  Варшавай. 
Польскі  капітал  усё  больш  і 
больш  “цікавіцца”  асобнымі 
беларускімі  прадпрыемства
мі.

Аднак  далёка  не  ўсё  глад
ка  ў  беларускапольскіх  ад
носінах.  Чаго  толькі  вартая 
сітуацыя  з  Домам  польскім  у 
Івянцы Мінскаі вобласці. Абед
зве  грамадскія  арганізацыі, 
якія  прадстаўляюць  інтарэсы 
польскай  меншасці  ў  краіне, 
—  афіцыйны  Саюз  палякаў  і 
неафіцыйны  —  заявілі  свае 
прэнзіі  на  гэты  дом.  Судовыя 

выканаўцы  аддалі  перавагу 
першаму  саюзу.  Між  тым  ме
навіта неафіцыйны Саюз паля
каў  падтрымліваюць  польскія 
ўлады.

У  выніку  здарыўся  нежар
тоўны  дыпламатычны  скан
дал, у выніку якога пасол Поль
шчы ў Беларусі Хенрык Літвін 
быў  адкліканы  для  кансуль
тацый  у  Варшаву.  Праўда,  да 
глабальнага  скандалу  справа 
не  дайшла.  А  зусім  нядаўна 
замест  лідара  нефармальнага 
Саюза  палякаў  Беларусі  Ан

жалікі  Борыс,  якую  асабліва 
не  прымалі  ўлады  рэспублікі, 
была выбрана іншая Анжаліка 
— Арэхва.

Трэба  сказаць,  што  Поль
шча  падтрымлівае  не  толькі 
нефармальны  Саюз  палякаў 
Беларусі.  Цалкам  афіцыйна 
польскія  ўлады  фінансую
ць  спадарожнікавы  канал 
“Белсат”, які вяшчае на Бела
русь. Прычым, як нескладана 
здагадацца,  у  праграмным 
пакеце  гэтага  канала  няма
ла  даволі  вострых  праграм, 
якія  змяшчаюць  крытыку 
асобных  дзеянняў  беларус
кіх  улад.  Матэрыяльна  пад
трымлівае  Варшава  і  радыё 
“Рацыя”.

ПРЭЗІДЭНТ — ФІГУРА 
ПРЭЗЕНТАЦЫЙНАЯ

І вось цяпер паўстае 
пытанне: ці зменіць новы 
польскі прэзідэнт таналь-
насць у польска-беларускіх 
стасунках?

ЛЕТА Ў БЕЛАРУСІ 
СТАНОВІЦЦА 
ТРАПІЧНЫМ

Глабальныя змяненні 
клімату прывялі да таго, 
што ў летнія месяцы 
клімат Беларусі набывае 
трапічныя прыкметы.

Як  падае  «ІнтэрфаксЗа
хад»,  пра  гэта  журналістам 
паведаміў  начальнік  служ
бы  гідраметэаралагічных 
прагнозаў  Рэспубліканскага 
гідраметэаралагічнага  цэнт
ра Дзмітрый Рабаў.

Сёлета ліпень «павінен ап
раўдаць сябе як самы цёплы 
месяц года». Таксама ў ліпені 
чакаюцца  некалькі  моцных 
залеваў.  Паводле  прагнозаў, 
не выключана, што дзенідзе 
за адну залеву можа выпасці 
каля  паловы  месячнай  нор
мы  ападкаў.  Тэмпература  ў 
гэтым  месяцы  будзе  на  1–2 
градусы  вышэй  за  кліматыч
ную  норму,  максімальная  — 
25–32  градусаў,  а  мінімаль
ная — 17–21.

Паводле  слоў  дырэктара 
дэпартамэнта  гідраметэа
ралогіі  Міністэрства  пры
родных  рэсурсаў  і  аховы 
навакольнага  асяроддзя 
Беларусі  Марыі  Гермянчук, 
змена  клімату  прывяла  да 
павелічэння  колькасці  экс
трэмальных з’яў надвор’я.

Яна  адзначыла,  што  ў 
2009  годзе,  напрыклад,  у 
Беларусі  былі  зафіксаваны 
дзве нетыповыя экстрэмаль
ныя з’явы — смерч і парывы 
ветру больш чым 25 метраў 
у секунду.

РАДЫЁ СВАБОДА

 ПАДЗЕЯ

“МАГУТНЫ 
БОЖА”

АДГРЫМЕЎ

Заканчэнне на стар. 3

Уплыў польскага арла на Беларусь штогод мацнее

БЕЛАРУСКАЯ ГАЗЕТА

ЧАГО ЧАКАЦЬ АД НОВАГА 
ПОЛЬСКАГА ПРЭЗІДЭНТА?
4 ліпеня ў Польшчы з’явіцца новы прэзідэнт. Ужо вядома, што асноўная 
барацьба разгарнецца паміж Браніславам Камароўскім і Яраславам 
Качыньскім.

Першы тур датэрміновых прэзідэнцкіх выбараў у 
Польшчы (як вядома, самалёт, на якім ляцеў прэзідэнт 
Лех Качыньскі, нядаўна разбіўся пад Смаленскам) не даў 
яўнага фаварыта гэтай выбарчай кампаніі. Паводле вы-
нікаў першага тура выбараў, кандыдат ад кіруючай пар-
тыі “Грамадзянская платформа” Браніслаў Камароўскі 
апярэджвае лідара кансерватыўнай партыі “Права і спра-
вядлівасць” Яраслава Качыньскага крыху больш чым на 
5 працэнтаў. За Камароўскага прагаласавалі 41,54% вы-
баршчыкаў, за Качыньскага – 36,46%. На трэцім месцы — 
самы малады кандыдат у прэзідэнты Польшчы 36-гадовы 
лідар Саюза дэмакратычных левых сіл Гжэгаж Напераль-
скі з 13,68% галасоў. Астатнія кандыдаты ў прэзідэнты 
Польшчы набралі менш за 3%. 

 РАССТАНОЎКА СІЛ

ВЯЧАСЛАЎ ОРГІШ, ПАЛІТОЛАГ: 

“ЛЕПШ ПАЗНЕЙ, ЧЫМ НІКОЛІ”.
—  Лепш  пазней,  чым  ніколі.  Дыверсіфікацыя  —  гэта  такая 

рэч,  якая  дазваляе  забяспечыць  эканамічную  самастойнасць. 
Яна  дае  магчымасць  грамадству  самастойна  вызначацца  з  на
прамкамі эканамічнай дзейнасці. Гэта трэба рабіць заўсёды, не 
азіраючыся на стасункі з тым ці іншым суседам, каб быць упэў
неным, што заўтра з краінай і яе эканомікай нічога дрэннага не 
адбудзецца.

СЯРГЕЙ НІКАЛЮК, АНАЛІТЫК: 

“МЫ СПАЗНІЛІСЯ НА 16 ГАДОЎ”.
—  Дыверсіфікацыяй  неабходна  было  займацца  ў  першы 

дзень прыходу да ўлады. Ёсць такая старая прыпавесць. Да ўра
ча прыйшла жанчына і сказала, што ў яе нарадзіўся сын, а яна не 
ведае, калі  трэба пачынаць яго выхоўваць. Урач запытаўся:  “А 
колькі яму?” “Тры тыдні”. “Дык Вы ўжо спазніліся на тры тыдні!” 
Я мяркую, што калі ўлічваць тое, як фарміравалася наша ўлада 
і як яна выбудоўвала сваю легітымнасць (на саюзе з Расіяй), то, 
канечне,  зразумела,  што  іншымі  напрамкамі  яна  займацца  не 
магла.  Пасля  2003  года,  калі  нафта  стала  даражэць,  адкрыўся 
расійскі  рынак,  перапоўнены  нафтадоларамі,  і  запрацаваў  на
фтавы афшор, безумоўна, кудысьці разварочвацца было даволі 
складана (пры такой халяве!). Але гэта звычайная сітуацыя. Ёсць 
такое паняцце, як “нафтавае пракляцце”, — калі ёсць дармавыя 
рэсурсы, на якія існуе попыт. І гэта “глушыць” пошукі іншых шля
хоў  развіцця.  Гэта  ўскосна  здарылася  і  з  Беларуссю.  Нафтавы 
афшор нас някепска падкормліваў, і ўлада не была зацікаўлена 
ў стварэнні рэальных альтэрнатыў, якія патрабуюць затрат. Гэта 
агромністы  кавалак  працы.  Таму  мы  і  апынуліся  там,  дзе  апы
нуліся. 

ЯРАСЛАЎ РАМАНЧУК, ЭКАНАМІСТ: 

“ДЫВЕРСІФІКАЦЫЯ БЕЗ ДЭМАКРАТЫЗАЦЫІ  
НЕМАГЧЫМА”.

—  Ад  дэкларацый  да  рэальных  спраў  яшчэ  пройдзе 
шмат  часу.  Неабходна  было  раней  пачынаць  наладжваць 
сувязі з суседзямі — і з Украінай, і з Польшчай, і з Літвой, 
з краінамі Еўрасаюза ўвогуле. Але мы гэтыя шанцы проста 

не  выкарысталі.  Дыверсіфікацыю  рабіць  ніколі  не  позна, 
але  пачынаць  трэба  перш  за  ўсё  з  фундаментальных  рэ
чаў — з сяброўства ў Сусветнай арганізацыі гандлю, зоны 
вольнага гандлю з Украінай, нармалізацыі гандлёвых ста
сункаў з Еўрапейскім Саюзам. Але для таго, каб гэта ажыц
цявіць,  патрэбны  дэмакратычныя  рэформы.  Спачатку 
неабходна  ўступіць  у  Раду  Еўропы,  таму  што  ўсё  ў  гэтым 
свеце  ўзаемазвязана.  І  дыверсіфікацыя  без  палітычнага 
кантэксту, без нармалізацыі стасункаў з суседзямі, з Заха
дам немагчыма.

УЛАДЗІМІР МАЦКЕВІЧ, ФІЛОСАФ: 

“РАЗАРВАЦЬ КАЙДАНЫ З РАСІЯЙ”.
—  Думаю,  што  гэта  вельмі  слушная  ў  сённяшніх  умовах 

пастаноўка  пытання.  На  мой  погляд,  Расія  вельмі  ненадзей
ны  партнёр  і  там  вельмі  ненадзейны  рынак,  які  з  кожным 
годам  звужаецца.  Таму  пашырэнне  нашага  экспарту  ў  Расію 
становіцца ўсё менш магчымым. Гэта разумеюць усе. Але для 
таго,  каб  пераарыентаваць  беларускую  эканоміку  на  дына
мічныя  рынкі,  дзе  можна  пашырыць  наш  уплыў  і  збыт,  пат
рэбна не толькі жаданне, але і мазгі, якія б маглі ажыццявіць 
гэтае  жаданне  дыверсіфікацыі.  А  іх  сёння  —  найвялікшы 
дэфіцыт,  падтрымліваць  які  “дапамагаюць”:  папершае,  стэ
рэатыпы і догмы ідэалогіі; падругое — недахоп кваліфікацыі 
менеджарскай, гандлёвай і дыпламатычнай; і патрэцяе — ін
тэлектуальная  лянота.  Нежаданне  адмаўляцца  ад  прынятых 
калісьці дагматаў і таго, што лічыцца нібыта непарушным і не 
падлягае крытыцы.

Наш шлях сёння — на іншыя рынкі.  І не трэба хадзіць да 
варажбіткі,  каб  даведацца,  якія  яны.  Гэта  ў  першую  чаргу 
Еўропа,  ну  і,  магчыма,  дынамічныя  краіны  Афрыкі  і  Лацінс
кай Амерыкі. І нам трэба абавязкова разарваць палітычныя 
і стратэгічныя кайданы, якія прывязваюць нас да Расіі. Асаб
ліва вайсковыя. Мы павінны прыняць напрамак на далучэн
не  да  НАТА.  І  толькі  тады  расійская  не  вельмі  сумленная 
бізнесовая эліта і зрошчаны з ёю карумпіраваны дзяржаўны 
апарат  не  будуць  мець  на  нас  велізарнага  ўплыву  і  магчы
масці націску.

КАЛІ НАМ ТРЭБА БЫЛО ДЫВЕРСІФІКАВАЦЬ 
ЗНЕШНЕЭКАНАМІЧНУЮ ДЗЕЙНАСЦЬ?

Беларускі  ўрад  павінен 
шукаць  новыя  крыніцы  і 
маршруты  паставак  энерга
носьбітаў  у  краіну,  хаця  Бе
ларусь  не  зможа  ў  поўным 
аб’ёме  адмовіцца  ад  расій
скіх энергарэсурсаў. Пра гэта 
заявіў  кіраўнік  Беларусі  Аляксандр  Лукашэнка  на  нарадзе 
па  пытаннях  дыверсіфікацыі  знешнеэканамічнай  дзейнасці: 
“Ніякай  вайны!  Гэта  нашы  традыцыйныя  рынкі,  мы  купляем  і 
будзем купляць у Расіі энерганосьбіты, ніхто нам 100працэн
тна ў гэтым плане не заменіць… Але мы павінны зыходзіць з 
класічнай  формулы  існавання  любой  дзяржавы  —  альтэрна
тыва  і  дыверсіфікацыя  стасункаў.  Мы  не  можам  залежаць  ад 
адной дзяржавы, ад аднаго цэнтра паставак — хай сабе энер
ганосьбітаў, сыравіны ці камплектуючых. Мы павінны ляцець 
на двух крылах. Я вас папярэджваў, каб вы не луналі ў аблоках, 
а  пачыналі  жорстка  адстойваць  нашы  інтарэсы.  Ніколі  дзеля 
хвіліннай выгады нельга забывацца пра стратэгічныя мэты”.

 АФІЦЫЙНА

Усё банальна – яйкі ў адзін кошык складваць як мінімум немэ-
тазгодна

Палітолаг Андрэй Фёдараў 
лічыць,  што  чакаць  чагосьці 
суперновага ў гэтых стасунках 
нават  пасля  выбрання  чар
говага  прэзідэнта  не  варта: 
“Павінен нагадаць, што ў сейме 
дамінуе  “Грамадзянская  плат
форма”  Дональда  Туска,  да 
якой належыць і фаварыт цяпе
рашняй выбарчай гонкі ў Поль
шчы  Браніслаў  Камароўскі. 
Калі  кансерватыўная  партыя 
“Права і справядлівасць”, куды 
ўваходзіць  Яраслаў  Качынь
скі,  уносіла  на  разгляд  сейма 
прапановы  па  падтрымцы 
сродкаў  масавай  інфармацыі, 
якія  вяшчаюць  на  Беларусь, 
“Грамадзянская  платформа” 
пагаджалася з гэтымі прапано
вамі. Да таго ж ёсць яшчэ адна 
немалаважная  акалічнасць:  у 
Польшчы  прэзідэнт  —  фігура 
ў  асноўным  прэзентацыйная, 
палітыку краіны ў большай сту
пені фарміруе прэм’ерміністр, 
якім зараз з’яўляецца суперпа
пулярны Д.Туск”.

ПРА БЕЛАРУСЬ — ТОЛЬКІ 
З САМОЙ БЕЛАРУССЮ

Праўда,  нядаўнія  дэбаты 
асноўных кандыдатаў у прэзі
дэнты,  Яраслава  Качыньска

га  і  Браніслава  Камароўска
га,  паказалі,  што  ў  іх  даволі 
сур’ёзныя  разыходжанні  па 
пытанні  выбудоўвання  ста
сункаў  з  афіцыйным  Мінскам. 
На  пытанне,  якую  палітыку 
ў  адносінах  з  Беларуссю  вы
браў  бы  кожны  з  кандыдатаў 
— паступовага дыялога ці на
ціску, Яраслаў Качыньскі адка
заў:  “Беларусь  —  гэта  цяжкая 
праблема;  паспрабавалі  адну 
палітыку — яна прынесла няз
начныя вынікі, іншую — такса
ма нязначныя”.

Яраслаў Качыньскі таксама 
лічыць,  што  пра  сітуацыю  ў 
Беларусі мае сэнс размаўляць 
з прэзідэнтам Расіі Дзмітрыем 
Мядзведзевым,  які  прыняў 
запрашэнне  наведаць  Поль
шчу  пасля  прэзідэнцкіх  выба
раў.  Цяжка  ўявіць,  каб  такое 
мог  сказаць  Лех  Качыньскі, 
які  больш  чым  халаднавата 
ставіўся  да  Расіі  і  яе  знешняй 
палітыкі.

Не  пагадзіўся  з  пазіцыяй 
Яраслава  Качыньскага  па  Бе

ларусі  і  Браніслаў  Камароўскі: 
“Такой  палітычнай  ідэі  яшчэ 
не было — каб з Масквой раз
маўляць пра Беларусь! Я катэ
гарычна  супраць!  Гэта  цалкам 
супярэчыць  польскім  нацы
янальным  інтарэсам  і  не  пры
нята ў міжнароднай палітыцы. 
Гэта  тое  ж  самае,  калі  б  бела
русы  размаўлялі  пра  польскія 
справы  з  Берлінам  ці  з  Расіяй. 
Я  не  згодны!  Беларусь  —  гэта 
рэальная  праблема.  Польшча 
мае  ўсё  большы  ўплыў  на  ўс
ходнюю  палітыку  Еўрасаюза  і 
павінна рабіць так, каб Еўропа 
больш гучным голасам размаў
ляла  з  прэзідэнтам  Лукашэн
кам.  І  яшчэ:  Польшча  павінна 
падтрымліваць не толькі поль
скія недзяржаўныя арганізацыі 
ў  Беларусі,  але  і  іншыя,  таму 
што з іх фарміруецца дэмакра
тычнае грамадства”.

ТОЛЬКІ КАМАРОЎСКІ
Наконт  узмацнення  ўплы

ву  Польшчы  на  Беларусь 
гаворыць  і  палітолаг  Ге-

надзь Сокал:  “Безумоўна,  у 
наладжванні  дыялога  паміж 
вядучымі еўрапейскімі струк
турамі  і  беларускімі  ўладамі 
Польшча  адыгрывае  ледзь 
не  ключавую  ролю.  І  з  кож
ным  годам  гэтая  роля  толькі 
ўзмацняецца.  Таму  мне  было 
вельмі дзіўна пачуць пра жа
данне  Яраслава  Качыньскага 
ў  выпадку  яго  выбрання  на 
прэзідэнцкую пасаду размаў
ляць пра сітуацыю ў Беларусі 
з прэзідэнтам Расіі Дзмітрыем 
Мядзведзевым.  Нядаўні  газа
вы  канфлікт  Масквы  і  Мінска 
выкрыў  сапраўдныя  мэты  і 
задачы  Расійскай  Федэрацыі 
ў  адносінах  да  Рэспублікі  Бе
ларусь.  Расіяне  хочуць  мак
сімальна  прывязаць  нашу 
краіну як палітычна, так і эка
намічна. Прычым гэты націск 
на Беларусь з цягам часу буд
зе  толькі  ўзмацняцца.  Таму  я 
вельмі спадзяюся, што новым 
польскім  прэзідэнтам  стане 
Браніслаў Камароўскі”.

ВІКТАР АЛЯШКЕВІЧ

Тэма нумара
Заканчэнне.  
Пачатак на стар. 1 ЧАГО ЧАКАЦЬ АД НОВАГА 

ПОЛЬСКАГА ПРЭЗІДЭНТА?

Паводле яго слоў, увядзен
не  ўрока  рэлігійнай  культуры 
дазволіць данесці да маладога 
пакалення традыцыйныя каш
тоўнасці.

Як лічыць прадстаўнік Інсты
тута  тэалогіі  БДУ,  гэта  павінна 
быць абавязковая дысцыпліна 
па  выбары:  для  праваслаўных 
—  курс  праваслаўнай  куль
туры,  для  католікаў  —  курс  з 
акцэнтам  на  каталіцкіх  каш
тоўнасцях,  для  іўдзеяў  —  на 
іўдзейскіх,  для  мусульман  — 
на мусульманскіх. Разам з тым 
кожная  з  дысцыплін  па  выба
ры  павінна  ўключаць  веды  аб 
традыцыях  іншых  рэлігійных 
канфесій ці галін хрысціянства.

Дзецям  няверуючых  баць
коў  прапануецца  “вывучаць 
курс свецкай этыкі”.

Пры гэтым, паводле мерка
вання  Даўгялы,  па  выбраным 
прадмеце  неабходна  ўвесці 
экзамен.

“Па такім прынцыпе працуе 
сістэма  адукацыі  ў  сферы  рэ
лігійнай культуры амаль ва ўсёй 
Еўропе”, — заявіў Р.Даўгяла. Па
водле яго слоў, прафесіяналізм 
выкладчыкаў  пры  гэтым  кант
ралюецца  з  боку  дзяржавы,  а 
царква ў сваю чаргу сочыць за 
выкананнем  дагматычных  аба
вязацельстваў.

Як  лічыць  Даўгяла,  шыро
кае  распаўсюджанне  ўрокаў 
рэлігійнай  культуры  ў  еўра
пейскіх  краінах  сведчыць  аб 
разуменні іх важнасці кіраўні
камі дзяржаў.

АНАСТАСІЯ  
ЯНУШЭЎСКАЯ, БЕЛАПАН

Барысаглебская  царква  ў 
Наваградку.  Помнік,  гісторы
какультурная  каштоўнасць 
1й  катэгорыі.  Фота  Змітра 
Міхневіча.

Cтаршыня  Беларускага 
добраахвотнага  таварыства 
аховы  помнікаў  гісторыі  і 
культуры  Антон  Астаповіч 
звярнуўся ў Міністэрства куль
туры Беларусі. Зварот звязаны 
з  запланаваным  змяненнем 
аблічча  навагрудскай  Бары
саглебскай  царквы  XVI—XIX 
стагоддзяў.

“Паводле  звестак  таварыс
тва,  работы  па  рэканструкцыі 

царквы  праводзяцца  без  даз
волу  Міністэрства  культуры. 
Гэтыя  работы  прывядуць  да 
неабгрунтаванага  змянення 
аўтэнтычнага  аблічча  помні
ка  архітэктуры”,  —  адзначае 
Антон  Астаповіч.  —  Зараз 
на  вежы  гэтай  гатычнай  цар
квы  без  узгадненняў  і  наву
ковых  абгрунтаванняў,  без 
адпаведнай  дакументацыі 
прыход  хоча  паставіць  цыбу
лепадобныя  залатыя  купалы. 
Гэтага  ні  ў  якім  разе  нельга 
рабіць.  Папершае,  парушана 
сама  працэдура  выканання 
работ на рэканструкцыі гісто
рыкакультурных  каштоўнас
цей,  а  яна  ў  нас  жорстка  рэг
ламентавана  заканадаўствам. 
Падругое,  гэта  прывядзе  да 
змянення  аблічча  гатычнага 
помніка”.

ГАННА ШАЙКОЎСКАЯ, 
РАДЫЁ “РАЦЫЯ”

Лічыць неабходным увесці іх у школах Інстытут тэалогіі БДУ. 
Пра гэта заявіў начальнік Цэнтра міжнародных сувязей і 
развіцця тэалагічнай адукацыі Інстытута тэалогіі БДУ Рыгор 
Даўгяла 28 чэрвеня на прэс-канферэнцыі ў Мінску.

УРОКІ РЭЛІГІЙНАЙ 
КУЛЬТУРЫ

УНІКАЛЬНЫ ХРАМ  
З “ЦЫБУЛІНАМІ”

Пазалочаныя купалы чакаюць свайго часу каля Барысаглебс-
кай царквы, гісторыка-культурнай каштоўнасці 1-й катэгорыі.

Парадоксы жыцця

“Газавая вайна” пера-
пынілася. Бакі падліч-
ваюць страты. Кожны 
робіць выгляд, што 
перамог менавіта ён, але 
вынікі збольшага несуця-
шальныя для ўсіх.

“Газпрам”  выглядае  па
ідыёцку:  распачаў  баявыя 
дзеянні, каб стрэсці з Беларусі 
192  мільёны  долараў,  а  ў  вы
ніку  сам  мусіў  заплаціць  260 
млн  USD.  Натуральна,  можна 
спаслацца на будучыя выгады 
ад чэрвеньскай сваркі, але пе
раканаўча гэта не выглядае.

Аднак і Аляксандр Лукашэн
ка  пацярпеў  вельмі  сур’ёзную 
палітычную паразу — ляснула 
ягоная  стаўка  на  прэзідэнта 
Расіі Дзмітрыя Мядзведзева.

Ад  моманту,  калі  на  чале 
РФ апынуўся тандэм, пачаліся 
размовы  пра  непазбежнасць 
канфлікту паміж яго ўдзельні
камі.  Аляксандр  Лукашэнка,  у 
якога  не  склаліся  адносіны  з 
Уладзімірам Пуціным, паспра
баваў сыграць на гэтым і пачаў 
“апрацоўваць” Дзмітрыя Мяд
зведзева. Неаднойчы кіраўнік 
Беларусі  падкрэсліваў,  што  з 
цяперашнім  прэзідэнтам  Расіі 
ў  яго  вельмі  добрыя  стасункі, 
а вось праблемы ідуць ад ура
да суседняй краіны.

Кажуць,  што  летась  падчас 
вайсковых  манеўраў  Аляк
сандр Лукашэнка пры досыць 
вялікай  колькасці  сведак  пе

раконваў  Дзмітрыя  Мядзвед
зева:  маўляў,  усе  галоўныя 
рашэнні павінны прымаць мы, 
прэзідэнты, а прэм’еры — гэта 
людзі, якія сёння на пасадзе, а 
заўтра — у адстаўцы...

Расійскі  госць  не  пярэчыў, 
што, мусіць, натхніла беларус
кага  кіраўніка.  Аднак  неўза
баве  Лукашэнка  атрымаў  ад 
Мядзведзева  першую  апляву
ху,  калі  той  склікаў  прэсавую 
канферэнцыю  для  беларускіх 
журналістаў, дзе былі агучаны 
не  вельмі  прыемныя  для  афі
цыйнага Мінска рэчы.

Сімвалічна,  што  чарго
вую  газавую  вайну  распачаў 
(прычым  дэманстратыўна 
публічна,  ледзь  не  ў  прамым 
эфіры) менавіта той, на каго Лу
кашэнка ўскладаў вялікія спад

зяванні.  Раніцай  у  панядзелак 
21 чэрвеня Дзмітрый Мядзвед
зеў  загадаў  кіраўніку  “Газпра
ма” Аляксею Мілеру скараціць 
пастаўкі газу ў Беларусь.

Потым  Масква  і  Мінск  не
калькі дзён абменьваліся ўза
емнымі папрокамі і пагрозамі. 
Нарэшце,  усе  расплаціліся  па 
сваіх  запазычанасцях,  і  “га
завыя  спрэчкі”  на  нейкі  час 
адышлі  ў  цень.  Праўда,  на 
даляглядзе  ўжо  можна  заўва
жыць і перспектыву чарговай 
вайны  напярэдадні  2011га, 
калі Расія зноў пажадае павы
сіць цану на газ. А яшчэ будзе 
высвятленне  адносін  наконт 
Мытнага  саюза,  у  якім  Бела
русь  мае  пакуль  што  нейкі 
няўцямны  статус  —  ці  то  ўд
зельнік, ці то не...

Аднак  пасля  чэрвеньскіх 
падзей можна дакладна канс
татаваць: у расійскім кіраўніц
тве  практычна  не  засталося 
людзей,  з  якімі  Лукашэнка 
можа  мець  справу.  Спроба 
раскалоць  тандэм  “Мядзвед
зеў — Пуцін” скончылася кра
хам — прынамсі, што тычыцца 
Беларусі,  яны  маюць  суполь
ную  пазіцыю.  “Шэры  карды
нал”, віцэпрэм’ер Ігар Сечын, 
таксама размаўляе з Лукашэн
кам  вельмі  жорстка.  Ну  а  пра 
міністра  фінансаў  Аляксея 
Кудрына, які адмовіў “брацкай 
краіне” ў дробным крэдытыку 
(500 мільёнаў долараў) наогул 
лепш не згадваць.

Парадаксальным  чынам 
Аляксандр  Лукашэнка  сапса
ваў адносіны амаль з усімі клю
чавымі  асобамі  кіраўніцтва 
Расіі  —  фармальна  саюзнай 
дзяржавы.  І  гэта  адначасова 
сведчанне  правалу  знешняй 
палітыкі  Беларусі,  якая  шмат 
гадоў  арыентавалася  амаль 
выключна на Усход.

Фактычна  гэта  прызнаў 
і  сам  Лукашэнка  падчас 
інтэрв’ю  для  канала  “Еўрань
юс”. Адначасова кіраўнік Бела
русі засведчыў, што і з Захадам 
у яго нічога не атрымліваецца: 
“Тое,  што  патрабуюць  еўра
пейцы, для нас непрымальна”. 
“Сапраўднымі  сябрамі”  могу
ць лічыцца хіба што Венесуэла 
ды, магчыма, Іран...

У гэтай сітуацыі Лукашэнка 
спрабуе  захаваць  сваю  ўладу, 
адасобіўшыся  ад  усіх.  “Нам 
патрэбны цішыня і спакой, мы 
сваё шчасце знойдзем самі”.

Ага, шукаем ужо 16 год...
ВАЛЯНЦІН СЫЧ

«Газпрам» узгадніў гранічную 
цану газу для Беларусі на 2011 
год — у наступным годзе 
яна складзе да 250 долараў за 
тысячу кубаметраў. Дакумент 
з такой лічбай ухвалены на 
сходзе акцыянераў «Газпра-
му». Ці можа гэта стаць новай 
падставай для беларуска-
расійскай газавай вайны?

Афіцыйны прадстаўнік «Газ
праму»  Сяргей Купрыянаў 
сказаў карэспандэнту «Свабо
ды»,  што  засталіся  тэхнічныя 
пытанні і яны вырашаюцца.

«Прынцыповых  праблем 
няма. Па прынцыповых пытан
нях мы дамовіліся. Бліжэйшым 
часам  разлічваем  падпісаць 
дапаўненне да кантракта».

Спадар  Купрыянаў  не  на

зваў  кошт  транзіту,  сказаў 
толькі,  што  ён  будзе  мець 
«добрую цану». Таксама Сяр
гей  Купрыянаў  пацвердзіў, 
што  сход  акцыянераў  «Газп
раму» вызначыў, што цана на 
газ для Беларусі ў наступным 
годзе  можа  дасягнуць  250 
долараў  за  тысячу  кубамет
раў:

«Гаворка  ідзе  пра  ўзгад
ненне  кантракта  з  «Белтранс
газам».  Але  там  вызначана 
гранічная  сума,  а  не  фактыч
ная цана».

Паводле слоў спадара Куп
рыянава,  яшчэ  не  факт,  што 
будзе менавіта 250: «Папярэд
не ўзгоднена акцыянерамі да
мова з цаной да 250».

Ці  азначае  гэта,  што  з  бела
рускім бокам будуць весціся пе
рамовы па згаданым пытанні?

«Не  перамовы.  Будзе  вылі
чацца  адпаведна  з  формулай 
цаны. Усё прапісана ў кантрак
це».

Эканаміст  Леанід Злотні-
каў адзначае, што гэтыя цэны 
—  без  экспартнай  пошліны,  і 
эканоміка  ў  любым  выпадку 
пацягне  гэтыя  адзіндва  міль
ярды долараў.

«Іншая  справа,  што  будзе 
потым.  І  гэта  будзе  залежаць 
ад  эканамічнай  сітуацыі  ў  па
чатку  наступнага  года.  Напэў
на,  насельніцтва  будзе  стра
чваць  дасягнуты  ўзровень 
жыцця  зза  розных  абставін, 

у  тым  ліку  зза  павышэння 
цэн на газ. Беларусь ужо пра
вучыла Расію. І гэтая “вучаная 
Расія”  не  дасць  зачэпак,  каб 
Беларусь магла фармальна ад
бівацца».

Ці можа зноў выбухнуць га
завая вайна? Паводле спадара 
Злотнікава, вайна магчымая:

«Але з кожным разам шан
сы на поспех у Мінска памян
шаюцца, бо ў абход будуюцца 
газа і нафтаправоды, зараз ін
шыя  адносіны  з  Украінай.  Так 
што  ў  Мінска  ўсё  менш  шан
цаў адстойваць сваю пазіцыю, 
якая не ўпісваецца ў нармаль
ныя рынкавыя стасункі».

АЛЕСЬ ДАШЧЫНСКІ, 
http://www.svaboda.org

НОВАЯ ВАЙНА З-ЗА 250 ДОЛАРАЎ?

КРАХ АПЕРАЦЫІ “РАСКОЛ”

У. Пуцін па-ранейшаму трымае руку на “пульсе” трубы

ТЫМ ЧАСАМ

Цяпер мнагадзетная сям’я Тамары 
Лісіцкай і кіраўніка праекта NETradio 
будзе жыць у Каменнай Горцы. 

“Так,  у  нас  ужо  ёсць  ключы  ад  новай 
кватэры, — распавядае Тамара. — Гісто
рыя нашага пераднаваселля завяршыла
ся  23  чэрвеня.  Жыхарам  нашага  новага 
дома  выдалі  ключы.  Днямі  знаёміліся  з 
суседзямі.  Наш  дом  пабудаваны  спецы
яльна для шматдзетных сем’яў, у кожнай 
— трое і больш дзетак. Усяго — каля 400 
дзяцей, толькі на нашым паверсе — 10.

Большасць  суседзяў  нашага  ўзросту, 
са  многімі  мы  ўжо  паспелі  пасябраваць. 
Выбіраліся  неяк  на  шашлык  чатырма 
сем’ямі дый з усімі дзецьмі — адпачыва
ючыя глядзелі на нас з павагай і жахам! Ці 
то жарт — на 7 дарослых 12 дзяцей?!”

Кватэрнае пытанне Лісіцкая з Мароза
вым пачалі вырашаць прыблізна два гады 
назад.

“У  гарачым  жніўні  2008  года,  акурат 
у  момант  сонечнага  зацмення,  мы  сталі 
шматдзетнай  сям’ёй,  —  распавядала  Та

мара  ў  сваім  інтэрнэтдзённіку.  —  У  нас 
нарадзіўся Гоша. І мы заняліся кватэрным 
пытаннем,  бо  трое  дзяцей  і  двое  дарос
лых  у  маленькай  “троячцы”  перасталі 
памяшчацца. А мы, трэба сказаць, толькі 
за пару гадоў да гэтага засяліліся, рамонт 

рабілі  анлайн.  І  вось,  значыць,  усё  давя
лося перажыць з самага пачатку... Мы па
палі ў адмысловую шматдзетную чаргу на 
кватэру,  і  ўжо  праз  год  нам  прапанавалі 
будавацца  ў  Каменнай  Горцы.  Да  гэтага 
жылі на Залатой Горцы. Я расла ў Сераб
ранцы,  і  мне  хацелася  ў  цэнтр.  Жыць  у 
цэнтры  вельмі  прыемна.  Там  прыгажос
ць:  выйшаў  з  пад’езда,  удыхнуў  поўнымі 
грудзьмі выхлапны газ і мазут метрапалі
тэна,  паглядзеў  у  бок  ЦУМа  —  што  там 
даюць  сёння  цікавага?  Паглядзеў  у  бок 
філармоніі — а там што цікавае даюць? І 
пайшоў сабе па галоўным праспекце... А ў 
спальным раёне, вядома ж, не тое...”.

МАТЭРЫЯЛЫ ПАЛАСЫ 
ПАДРЫХТАВАЛА МАРЫНА МІТ

КВАТЭРНАЕ ПЫТАННЕ 
МІХАІЛА СНЕГІРА

Кватэра Міхаіла Снегіра, магчыма, 
будзе выстаўлена на продаж 
разам з прапісанымі там людзьмі. 
Так сказалі сыну экс-пракурора 
Мінскай вобласці Вадзіму Снегіру 
судовыя выканаўцы.

“Маёмасць,  якая  знаход
зіцца  ў  кватэры,  была  апісана 
яшчэ падчас следства, — рас
казвае Вадзім Снягір. — Амаль 
усе  гэтыя  рэчы  падпадаюць 
пад  канфіскацыю.  Бізнесме
на  Уладзіміра  Сідаровіча,  які 
арандаваў  гэтую  кватэру,  ад
туль выселілі судовым рашэн
нем,  аднак,  наколькі  я  ведаю, 
дамова з ім аб арэндзе не ска
савана. Між  іншым, у кватэры 
ёсць і рэчы Сідаровіча.

Прычым  атрымліваецца, 
што  прадаваць  жылплошчу 
будуць нягледзячы на тое, што 
зараз  там  прапісаны  людзі. 
Калі я правільна зразумеў тлу
мачэнні, то спачатку знойдуць 
пакупніка, а той, набыўшы ква
тэру, павінен будзе звярнуцца 
ў  суд  з  просьбай  вызваліць 

жылплошчу  ад  іншых  жыха
роў на той падставе, што гэта 
для яго адзіная жылплошча.

На сённяшні момант у ква
тэры  прапісаны  сем  чалавек. 
Падобна  на  тое,  што  ўсіх  нас 
проста выкінуць на вуліцу...

Шчыра кажучы, я нават і не 
чуў  пра  выпадкі,  калі  людзей 
высялялі  з  кватэры  ў  сувязі 
з  канфіскацыяй.  Не  ведаю,  ці 
знойдзецца  пакупнік,  які  ад
дасць грошы за гэтую кватэру, 
бо  пасля  пакупкі  яшчэ  давяд
зецца  сутыкнуцца  з  пэўнымі 
клопатамі. Напрыклад, той жа 
Уладзімір Сідаровіч, які мае на 
руках дамову аб арэндзе ква
тэры, можа абысціся з новымі 

жыхарамі  гэтак  жа,  як  абыш
ліся  і  са  Снегіром  у  свой  час, 
—  праз  суд  заявіць  пра  свае 
правы на гэтую жылплошчу”.

Нагадаем,  што  кватэру  на 
вуліцы  Грыбаедава  ў  Мінску 
экспракурор  Мінскай  воб
ласці  Міхаіл  Снягір  набыў  у 
маі  2007  года.  А  ў  лістападзе 
2008  года  А.Лукашэнка  за
явіў,  што  яна  была  набыта  па 
відавочна  заніжаным  кошце, 
асобныя  ж  суддзі  Цэнтраль
нага  раёна  Мінска  прынялі 
заказное рашэнне на карысць 
Снегіра.  Прыблізна  год  назад 
суд  Заводскага  раёна  Мінска 
прыняў  рашэнне  аб  тым,  што 

кватэра застаецца ва ўласнас
ці  Снегіра.  Аднак  мусім  нага
даць,  што  ў  1999  годзе  гэтую 
ж  самую  кватэру  на  25  гадоў 
арандаваў  у  кампаніі  “Шве
Бел”  бізнесмен  Уладзімір  Сі
даровіч.  І  паколькі  дамова  аб 
арэндзе не была скасавана, Сі
даровіч, па рашэнні суда, меў 
права пражываць там разам з 
сям'ёй. На гэтае рашэнне суда 
была  пададзена  касацыйная 
скарга, аднак яе разгляд пры
пынілі  да  вынясення  прысуду 
па  крымінальнай  справе  Сне
гіра.

Згодна  з  прысудам  Вяр
хоўнага  суда,  кватэра  павінна 
быць канфіскавана ў Снегіра.

Адвакат Міхаіла Снегіра 
пакуль устрымліваецца ад 
якіх-небудзь каментараў з 
гэтай нагоды — кажа, што 
трэба пачакаць развіцця 
падзей. Але пры гэтым да-
дае, што члены сям’і Міхаі-
ла Снегіра зарэгістраваны 
па адрасе канфіскаванай 
кватэры. І ён не ведае, як 
іх можна выселіць на за-
коннай падставе.

 КАМПЕТЭНТНА

З АРХІВА

ШТО ГАВАРЫЎ СНЯГІР ПРА КВАТЭРУ?
—  Я  адзін  з  вельмі  нешматлікіх  пракурор

скіх  работнікаў  (і  не  толькі,  напэўна,  праку
рорскіх), які 10 гадоў прастаяў у чарзе на ат
рыманне  жылля,  —  заявіў  ужо  арыштаваны 
Міхаіл  Снягір  у  судзе  Заводскога  раёна,  які 
разглядаў пытанне аб кватэры. — У 1977 год
зе  ў  Ленінскім  выканкаме  Мінска  я  ўстаў  на 
чаргу,  як  тысячы  простых  людзей,  і  праз  10 
гадоў  па  чарзе  мне  была  прадастаўлена  маг
чымасць  (падкрэсліваю:  не  па  пасадзе,  не  па 
працы, а па чарзе!) атрымаць кватэру ў доме, 
які будуецца ў Траецкім прадмесці. Тады гэты 
раён  Мінска  яшчэ  не  быў  прэстыжным.  Мі

нуў час, раён адбудавалі, аднавілі,  і Траецкае 
прадмесце,  пасутнасці,  стала  візітнай  карт
кай горада... Мы пражылі там больш за 20 га
доў. Выраслі дзеці, у іх з’явіліся свае сем’і, а ў 
нас  —  42  квадратныя  метры.  Дзе  жыць?  Мне 
прапанавалі  атрымаць  службовае  жыллё  за 
кошт  дзяржавы,  але  на  сямейным  сходзе  мы 
вырашылі, што будзем жыць усе разам, толькі 
купім кватэру большага памеру. Нашу кватэру 
купіла жанчына, здзелка суправаджалася ры
элтарскімі  паслугамі.  У  агульнай  складанасці 
сума  здзелкі  была  эквівалентна  285  тысячам 
долараў.

Зараз мы жывём у кватэры, якая па спадчы
не дасталася маёй жонцы і яе пяці сёстрам ад 
маці, якая памерла.

ПІСЬМЕННІЦА І ТЭЛЕВЯДУЧАЯ 
ТАМАРА ЛІСІЦКАЯ АТРЫМАЛА 
КЛЮЧЫ АД НОВАЙ КВАТЭРЫ

У мінулы ўік-энд ля літоўскай 
вёскі Нарвілішкес і ўсяго за 
100 метраў ад беларускай 
мяжы адбыўся чацвёрты 
міжнародны музычны фэст 
Be2gether (“Будзьма разам!”). 
Сёлета Беларусь на ім прад-
стаўлялі ажно чатыры гурты 
на чале з гуру айчыннага рок-
н-ролу Лявонам Вольскім.

ЛЕГІТЫМНЫ ФЭСТ
Нечаканасці  пачаліся  ўжо 

на беларускай мяжы. Яшчэ два 
гады  таму  прадстаўнікі  сілаві
коў  заявілі  аб  магчымых  пра
вакацыях  напярэдадні  фэсту, 
і  ўсіх  тых,  хто  скіроўваўся  з 
Беларусі  на  Be2gether,  чакалі 
малапрыемныя  ператрусы. 
Тады беларускія памежнікі ма
глі  спакойна  затрымаць  цяг
нік,  каб  праверыць  фотаматэ
рыял,  адзняты  журналістамі 
ў  Літве.  Гэтым  разам  людзі  ў 
форме  толькі  хітра  ўсміхаліся 
ў  адказ  на  здзіўленыя  позіркі 
падарожнікаў  ды  прапускалі 
ўсіх надта ўжо хутка.

Дадамо,  што  па  добрай 
завядзёнцы  літоўскія  аргані
затары  паклапаціліся  аб  тым, 
каб на транспамежным фэсце 
пабывала  як  мага  больш  бе
ларусаў.  Шэнгенскія  візы  ўла
дальнікам  квіткоў  на  фэст  (ад 
185  тысяч  да  250  тысяч  руб
лёў)  выдаваліся  бясплатна. 
Праўда,  беларусаў  на  фэсце 
ў  выніку  было  не  так  і  многа 
—  насуперак  усім  чаканням 
і  прагнозам,  іх  колькасць  з 
году  ў  год  не  павялічваецца. 
Чаму?  Бо  набыўшы  квіток  на 
Be2gether  і  атрымаўшы  запа
ветную шэнгенскую візу, нашы 
суайчыннікі адразу забываюц
ца на музыку  і выпраўляюцца 
хто  куды  —  у  Вільню,  Рыгу  ці 
Заходнюю Еўропу.

Усе  пытанні  адносна  “легі
тымнасці” Be2gether былі зня
ты,  калі  на  месцы  правядзен
ня  фэсту  карэспандэнт  “Тут  і 
цяпер” убачыў пасла Беларусі 

ў  Літве  Уладзіміра  Дражына  ў 
кампаніі  з  літоўскім  амбаса
дарам  у  Беларусі  Эдмінасам 
Багдонасам  і  заснавальнікам 
фэсту Гедрусам Клімкявічусам. 
Дыпламаты без гальштукаў уз
дымалі  чарку  ў  Нарвілішскім 
замку ды знаёміліся з экспазі
цыяй  фэсту.  Няма  сумневаў, 
што  напярэдадні  візіту  ў  Бе
ларусь  літоўскага  прэм’ера 
Кубілюса  ім  было  што  абмер
каваць.

ЯК ДРАЖЫН НЕ ПАЗНАЎ 
ВОЛЬСКАГА

Галоўная  ўвага  беларусаў 
была  прыкавана  да  выступу 
Лявона  Вольскага.  Айчынны 
рокідал  прадстаўляў  у  Літве 
песні  з  новага  альбома  на 
вершы  беларускіх  класікаў 
«Белая яблыня грому», следам 
за  якімі  сыграў  колькі  старых 
хітоў  «Крамбамбулі»  і  чатыры 
зусім новыя песні.

“На  сцэне  гурт  Лукашэнкі”, 
—  пажартаваў  Лявон  на  са
мым  пачатку  выступу.  Пасля 
канцэрта  ён  распавёў  карэс

пандэнту  “Тут і цяпер”,  як 
некалькі  год  таму  ў  Польшчы 
няправільна  запаркаваў  ма
шыну.  У  адказ  яны  з  жонкай 
пачулі  ад  раззлаванага  паля
ка: “Ах, гэтыя лукашэнкі!” “Уяў
ляеце,  нас  з  Ганнай  назвалі 
лукашэнкамі!”,  —  смяецца 
Лявон.

Амбасадар  Дражын  пасаж 
пра  Лукашэнку  са  сцэны  не 
чуў,  аднак  падчас  канцэрта 
Вольскага  падышоў  да  стар
шыні  Задзіночання  беларусаў 
свету  “Бацькаўшчына”  Алены 
Макоўскай  і  запытаўся:  “А 
гэта  ваш  выступае?”  “Ну  гэта 
ж  наш...  агульнанацыянальны 
Лявон Вольскі”, — разгублена 
адказала  Макоўская.  Праўда, 
выглядала, што гэтае агульна
вядомае  імя  пасланец  Лука
шэнкі чуў упершыню ў жыцці. 
Гэтаксама ён наўрад ці ведаў, 
што  азначаюць  надпісы  на 
тэнісках,  якія  сотнямі  задар
ма  распаўсюджвала  ў  сваім 
шапіку  апазіцыйная  кампанія 
“Гавары  праўду!”.  “Ого,  ты 
паглядзі  якія  ў  іх  дарагія  “са
колкі”!  Не  параўнаць  з  нашы
мі  прасцецкімі,  —  гаварылі  ў 
шапіку  грамадскакультурнай 
кампаніі “Будзьма!” — Ну, дык, 
ясна ўсё. Яны ж за праўду, а за 
яе плацяць больш”.

АНДРУСЬ САДКЕВІЧ

ВОЛЬСКІ ПРАДСТАВІЎ У 
ЛІТВЕ ГУРТ… ЛУКАШЭНКІ

У мінулыя выхадныя ў 
Віцебску прайшла арт-акцыя 
“Вуліца УНОВИСа”: на сцяне 
дома, які месціцца на рагу 
вуліц Леніна і Праўды, з’явіўся 
павялічаны эскіз работы 
Казіміра Малевіча, створанай 
ім у 1919 годзе.

Над  роспісам  дома  праца
валі  віцебскія  мастакі  Алена 
Чуйкова,  Андрэй  Духоўнікаў 
і  Аляксандр  Вышка.  Будынак, 
які перадае дух 20х гадоў мі
нулага стагоддзя, знаходзіцца 
непадалёк  былога  Віцебскага 
народнага  мастацкага  вучы
лішча,  якім  кіраваў  Марк  Ша

гал.
Як  паведаміла  дырэктар 

Віцебскага  цэнтра  сучаснага 
мастацтва  Валянціна  Кірыла
ва,  гэта  ўжо  трэці  супрэма
тычны  роспіс  у  Віцебску.  У 
першы  раз  навучэнцы  Віцеб
скага  народнага  мастацкага 
вучылішча  распісалі  будынак 

сваёй  навучальнай  установы 
па  адрасы  Бухарынская,  10. 
Адбылося  гэта  ў  1920  годзе 
напярэдадні  святкавання  1 
Мая. У другі раз роспіс у стылі 
Малевіча  з’явіўся  ў  80я  гады 
мінулага  стагоддзя.  Тады  яго 
выканалі  члены  творчага 
аб’яднання “Квадрат”.

Артакцыя  прайшла  ў  ме
жах  святкавання  Дня  горада 
Віцебска.

МАЛЕВІЧ ПАЎТАРАЕЦЦА НА… ДОМЕ

Л.Вольскі як заўсёды ў форме

Першы Be2gether адбыўся на літоўскабеларускім памежжы 
ў жніўні 2007га. Тады яго ўдзельнікамі сталі 30 гуртоў розных 
кірункаў і стыляў (ад хэвіметалу і панкроку да хіпхопу і дыс
ка), сярод якіх былі сусветныя велічыні Bloodhound Gang, The 
Young Kinives, Morcheeba, Therapy.

У папярэднія гады Беларусь на Be2gether прадстаўлялі «Ля
пис Трубецкой», IQ48, Drum Ecstasy, N. R. M., Osimira, Tav. Mauzer 
і The Toobes. Сёлета на фестывалі цягам трох дзён выступілі 65 
гуртоў з розных краін свету, чатыры з іх — беларускія. Лявон 
Вольскі і малады, але ўжо досыць вядомы ў Беларусі гурт Open 
Space атрымалі запрашэнне ад самага пачатку. Апроч іх у Літве 
сыгралі адны з лідараў беларускай клубнай сцэны CherryVata 
і новы індыпраект эксудзельнікаў магілёўскага гурта “Глюкі” 
Akute.М.

Узначалілі  ж  музычную  праграму  Be2gether2010  Skunk 
Anansie (Вялікабрытанія), Empire Of The Sun (Аўстралія), Roots 
Manuva  (Вялікабрытанія),  WhoMadeWho  (Данія),  Гайдамаки 
(Украіна), Casiokids (Нарвегія), “Рубль” (Расія)  і Crystal Fighters 
(Іспанія).

 З ГІСТОРЫІ BE2GETHER 

З жыцця рэгіёнаў

…І ПІЛІГРЫМНАЙ ХАДОЙ

На гэтым тыдні, як вынікае 
з афіш філармоніі, пройдзе не
калькі  канцэртаў,  аб’яднаных 
тэмай  “Духоўная  скарбніца”. 
Толькі самыя пільныя магілёў
цы  заўважаюць,  што  панад 
вялікімі  літарамі  афішы  з  рас
кладам  некалькіх  канцэртаў 
непрыкметнай  дробнай  вы
явай  (каб  асабліва  не  кідацца 
ў  вочы)  размешчаны  і  знака
міты лагатып фестывалю “Ма
гутны  Божа”.  Але  відавочна, 
што з боку гарадскіх улад, якія 
арганізуюць  гэтыя  канцэрты, 
адрасаванне  да  былога  фэс
ту  з’яўляецца  не  больш  чым 
сарамлівай  спробай  схаваць 
сапраўдны  стан  рэчаў.  А  ме
навіта  —  фактычную  ліквіда
цыю  свята  духоўнай  музыкі 
і  духоўнага  яднання  людзей 
з  розных  краін  свету,  якія 
17  апошніх  гадоў  дабіраліся 
сюды  не  толькі  транспартам, 
але і пілігрымнай хадой…

Адкрываўся  і  закрываўся 
кожны  фестываль  урачыстым 
выкананнем  зводнымі  хорамі 
ўдзельнікаў  велічнага  твора 
Н.Арсеньевай  і  А.Равенскага 
“Магутны Божа”, які і даў назву 
фестывалю.  Дэмакратычная 
беларуская супольнасць здаў
на  вызнае  яго  за  сапраўдны 
нацыянальны  гімн.  Пад  гэтыя 
кранальныя  гукі  і  хвалюючыя 
словы  самі  сабой  у  гледачоў 
вырываліся  воклічы  “Жыве 
Беларусь!”,  і  ў  розных  кутках 
канцэртных залаў, і на адкры
тых пляцоўках успыхвалі, нібы 
агеньчыкі,  салюты  з  белчы
рвонабелых сцяжкоў.

НЯДОЎГА МУЗЫКА ІГРАЛА
Улада  ўсю  гэтую  крамолу 

цярпела  нядоўга.  Спачатку 
да  “каталіцкага”  свята  была 
далучана праваслаўная царк
ва — праз віншавальнае сло
ва  мясцовага  ўладыкі,  якое 
ўпершыню  прагучала  на  ад

крыцці  4га  па  ліку  фестыва
лю.  У  праграму  дагэтуль  эку
менічнага,  па  сутнасці,  свята 
былі  ўключаны  праваслаўны 
Хросны  ход  па  цэнтры  гора
да  і  свята  праваслаўных  цар
коўных  званоў.  Затым  сваім 
рашэннем  улада  ліквідавала 
грамадскі  фонд  фестывалю, 
куды  ўваходзілі  прадстаўнікі 
некалькіх  дэмакратычных 
суполак,  у  тым  ліку  (страшна 
сказаць),  і БНФ. А там ужо ад 
арганізацыі  мерапрыемс
тва  быў  фактычна  адсунуты 
і  магілёўскі  касцёл  святога 
Станіслава. Пры тым, што ме
навіта  яму  разам  з  першым 
тутэйшым  пробашчам  ксян
дзом  Уладзіславам  Блінам 
належыць як ідэя заснавання 
фестывалю, так  і яе рэальнае 
ўвасабленне ў самы “разваль
ны” перыяд — на пачатку 90х 
гадоў  мінулага  стагоддзя. 
Пазней касцёлу, ужо з новым 
пробашчам Раманам Факсінс
кім,  засталіся  толькі  пытанні 
пошуку  спонсарскіх  сродкаў 
на  ўладкаванне  прыезджых 
музыкаў  і  гасцей  з  краін,  дзе 
грамадзяне масава вызнаюць 
каталіцкую веру (маўляў, самі 
за сябе і плаціце)…

Паступова,  але  настой
ліва  і  ўпарта  ўлада  ішла  да 
пазбаўлення  фестывалю 
менавіта  духу  свабоды  і  яд
нання  людзей  у  канцэртных 
залах  і  на  адкрытых  гарадс
кіх  пляцоўках.  Штогод  мен
шала  колькасць  удзельнікаў 
конкурсу  і  краін,  адкуль  яны 
прыбывалі. Ужо не верылася, 
што  на  першых  фестывалях 
разам з блізкімі суседзямі ўд

зельнічалі  і  госці  з  Амерыкі, 
Італіі,  Францыі,  Нямеччыны, 
Іспаніі.  Урэшце  фэстываль 
пачаў  укладвацца  ў  часавыя 
рамкі,  меншыя  за  тыдзень. 
Праграма  свята  і  яго  афіша 
станавіліся ўсё больш сціплы
мі. Конкурсная частка фесты
валю па пэўных прафесійных 
намінацыях  пачала  правод
зіцца  для  журы  ў  закрытым 
рэжыме  —  у  пустых  залах, 
без  гледачоў  і  журналістаў.  З 
пэўнага часу квіткі на канцэр
ты фестывалю перасталі мець 
сімвалічны  кошт,  і  ўлада  па
чала іх “арганізавана” (то бок 
прымусова)  распаўсюджваць 
па  прадпрыемствах  і  аргані
зацыях.

Пра  ўсё  гэта  з  вялікім  су
мам  гавораць  тыя  магілёўцы, 
якія памятаюць лепшыя часы.

ШТО АТРЫМЛІВАЕМ 
УЗАМЕН
ГЕНАДЗЬ СУДНІК,  
ЖУРНАЛІСТ:

—  На  жаль,  няцяжка  было 
прадбачыць,  што  такі  фес
тываль,  як  “Магутны  Божа”, 
духоўным  і  музычным  камер

тонам  якога  з’яўляўся  аднай
менны  беларускі  гімн,  доўга 
не  пражыве  пад  пільным  во
кам цяперашняй улады. Апош
няя заклапочана гартаваннем 
у людзей “здаровага цела”. Тут 
у нас днямі праходзіла рэспуб
ліканская  спартакіяда  школь
нікаў.  З  раніцы  да  вечара 
праз  “радыёзваны”,  што  як  у 
перадваенныя  часы  ўсё  яшчэ 
развешаны на слупах па цэнт
ральнай вуліцы горада, гучала 
зусім  іншая  музыка.  Шчыра 
скажу,  што  спачатку  не  веры
лася, што вось гэтыя — нават 
не  савецкія,  а  сталінскія  — 
маршы і песні сапраўды гуча
ць сёння над нашым сучасным 
горадам у нашай сучаснай су
верэннай краіне… 

СЯРГЕЙ ЗАГОРКІН, ВЕРНІК:
—  Якія  святочныя  гэта 

былі  дзянёчкі  раней,  які  на
строй панаваў сярод усіх, хто 
наведваў  канцэрты  і  высту
пы!  Але  заўсёды  адчувалася, 
што  ўладзе  ў  гэтым  нешта  не 
падабаецца.  Некалькі  разоў 
быў  сведкам  затрымання 
міліцыянтамі  на  адкрытых 
канцэртных  пляцоўках  мала
дых  людзей,  якія  трымалі  ў 
руках  непажаданыя  сцяжкі  ці 
раздавалі  людзям  віншаваль
ныя  паштоўкі.  Людзей  у  тых 
паштоўках  грамадскія  дэмак
ратычныя  суполкі  віншавалі 
са святам, якое, як было напі
сана,  “спрыяе  адраджэнскаму 
нацыянальнаму  абуджэнню”. 
Некага  з  афіцыйных  асоб  і 
структур  гэта,  відаць,  пало
хала.  Вось  і  прыбралі  разам  з 
паштоўкамі  і  сам  фестываль. 
Што  ад  яго  засталося?  Так,  у 
касцёле  чакаецца  ў  гэтыя  дні 
арганны  канцэрт,  але  ўсе  ра
зумеюць,  што  гэта  —  эпізод, 
а не тое свята, што было ў нас 
раней…

ЯН ШЫШКА,  
ВІКТАР ВОЙТ

“МАГУТНЫ БОЖА” Ў МІНУЛЫМ?
Разгубленыя магілёўцы гэты-
мі днямі спрабуюць дазнацца 
адзін у аднаго (бо афіцыйнай 
інфармацыі бракуе) пра 
тое, ці адбудзецца сёлета ў 
горадзе на Дняпры знакамі-
ты Міжнародны фестываль 
духоўнай музыкі “Магутны 
Божа”. 

Сумна, што і казаць. Аднак жыццё не стаіць на месцы. 
У магілёўскім заасадзе, напрыклад, чакаецца з’яўленне ў 
акварыуме, які спецыяльна пабудуюць, сапраўднай жы-
вой акулы. На турыстычнай мапе рэгіёна сёлета з’явіўся 
новы маршрут “Вёска Александрыя — малая радзіма пер-
шага Прэзідэнта Рэспублікі Беларусь”. Улада, навучаль-
ныя ўстановы, ахопленая БРСМам моладзь репеціруюць 
масавае спяванне афіцыйнага гімна РБ на ўсіх адкрытых 
пляцоўках горада, якое мае адбыцца ўвечары 3 ліпеня.

Як бачым, улада, штосьці забіраючы, абавязкова дае 
ўзамен нешта іншае. Ці не праўда?!

 P.S.

Такі быў Фестываль…

Заснавальнік ТАА “Тут і цяпер”

Галоўны рэдактор А. Уласаў (email: info@svabodaby.net)

Адрас г. Мінск, вул. Касцюшкі, 18

Падпісана ў друк 21:45 30.06.10

Тыраж 299 экзэмпляраў

8 10 370 672 829 35 
на гэты нумар вы можаце адправіць СМС з просьбай  

аформіць падпіску “Тут і цяпер” на свой адрас

падпіска на газету “Тут і цяпер” - БЯСПЛАТНАЯ

27 чэрвеня 1905 года  
(14 чэрвеня, паводле старо-
га стылю) на расійскім бра-
няносцы “Князь Пацёмкін 
Таўрыцкі” ў Чорным моры 
пачаўся мяцеж. Фактычна 
з гэтага моманту вядзецца 
адлік першай Расійскай 
рэвалюцыі.

Сто пятая гадавіна паўстан
ня на браняносцы “Пацёмкін”, 
як  і  самой  рэвалюцыі,  трэба 
прызнаць,  наўрад  ці  здольна 
прыцягнуць вялікую ўвагу шы
рокай публікі. Але парадокс у 
тым,  што  той  бунт  на  караблі 
назаўсёды  застанецца  ў  гіс
торыі  не  столькі  ў  сілу  сваёй 
значнасці,  колькі  дзякуючы 
стужцы,  прысвечанай  гэтай 
падзеі.

Фільм  “Браняносец  Па
цёмкін”  Сяргея  Эйзенштэйна 
быў  зняты  да  20й  гадаві
ны  рэвалюцыі  1905  года.  З 
усіх  рэвалюцыйных  падзей 
рэжысёр  выбраў  эпізод  з  эс
кадранным  браняносцам  як 
найбольш  драматычны.  Між 
іншым,  паўстанне  на  Чарна
морскім  флоце  рыхтавалася 
на  восень,  а  мяцеж  на  “Па
цёмкіне”  ўспыхнуў  выпадко
ва  —  матросы  раззлаваліся 
зза  таго,  што  ім  прыгатавалі 
гнілое мяса. Паўстанне ачоліў 
унтэрафіцэр  Вакулінчук,  які 
загінуў у страляніне ў першыя 
ж  дні.  Яго  пахаванне  ў  Адэсе, 
дзе “Пацёмкін” стаяў на рэйд
зе,  вылілася  ў  дэманстрацыю 
салідарнасці, да якой далучы
ліся  рабочыя.  На  разгон  дэ
манстрацыі  былі  кінуты  цар
скія войскі. Браняносец зрабіў 

некалькі  гарматных  стрэлаў 
у  іх  бок.  Супраць  “Пацёмкіна” 
была накіравана цэлая чарна
морская  эскадра,  але  матро
сы  адмовіліся  страляць  па  ім. 
На  браняносцы,  аднак,  хутка 
скончыліся харч і пітная вада. 
Пасля  некалькіх  няўдалых 
спроб  папоўніць  яе  запасы  ў 
Крыме  і  ў  румынскім  порце 
Канстанца  маракі  “Пацёмкі
на” сышлі на румынскі бераг у 
якасці палітэмігрантаў.

Зрэшты,  няма  сэнсу  пера
казваць гэты сюжэт падрабяз
на.  Кожны,  хто  глядзеў  фільм 
Эйзенштэйна,  памятае  кадры 
з чарвівым мясам, тое, як мат
росы выкідвалі за борт афіцэ
раў;  памятаюць  драматычныя 
моманты  расстрэлу  дэманс
трантаў на славутай Пацёмкін
скай  лесвіцы,  тое,  як  коціцца 
па ёй уніз каляска з немаўляці, 
набіраючы хаду...

Цяперашнім  спажываль
нікам  інтэрнэтпрадукцыі  і 
лічбавага  тэлебачання,  прых

ільнікам  фільма  “Аватар”  у 
фармаце  3D  і  4D  (а  ёсць  ужо, 
кажуць,  і  5D),  напэўна,  цяжка 
зразумець,  чаму  чорнабелы 
нямы  (!)  фільм  Эйзенштэйна 
ў  свой  час  выклікаў  фурор. 
У  1926  годзе  Амерыканская 
кінаакадэмія  прызнала  карці
ну  лепшай,  у  1958м,  па  выні
ках  апытання  кінакрытыкаў 
у  Еўропе,  —  першай  сярод 
дванаццаці  лепшых  фільмаў 
за ўсю гісторыю. У 1978 годзе 
“Браняносец  Пацёмкін”  усё 
яшчэ  ўзначальваў  сотню  леп
шых фільмаў, паводле апытан
ня  кіназнаўцаў  свету.  Без  яго 
немагчыма  ўявіць  гісторыю 
кінамастацтва.

Усё  проста.  Справа  зусім 
не ў тэме фільма (што ўскосна 
прызнаваў і сам Эйзенштэйн), 
а  ў  тым,  што  з  яго  фактычна 
пачаўся  кінематограф,  засна
ваны на тэорыі “інтэлектуаль
нага мантажу”. Вось што пісаў 
рэжысёр  у  1938  годзе:  “Чаму 
мы ўвогуле манціруем? Нават 

самыя зацятыя праціўнікі ман
тажу  пагодзяцца:  не  толькі 
таму,  што  мы  не  маем  стужкі 
бясконцай  даўжыні  (…)  і  вы
мушаны час ад часу склейваць 
адзін яе кавалак з іншым. “Ле
вакі”  ад  мантажу  падгледзелі 
ў  мантажы  іншую  крайнасць: 
гуляючы  з  кавалкамі  стужкі, 
яны выявілі адну дзіўную якас
ць — два якіянебудзь кавалкі, 
пастаўленыя побач, непазбеж
на  складваюцца  ў  новае  ўяў
ленне, якое ўзнікае з гэтага су
пастаўлення як новая якасць”.

Дарэчы,  мала  хто  ведае, 
што  ў  1918  годзе,  будучы 
дабравольцам  Чырвонай  Ар
міі,  Сяргей  Эйзенштэйн  наве
даў  Віцебск,  аб  чым  пакінуў 
запіс  у  дзённіку.  У  той  час  у 
Віцебску  жыло  нямала  дзея
чаў  культуры  са  сталіцы  бы
лой  Расійскай  імперыі  —  яны 
ўцякалі  ў  Беларусь  ад  голаду. 
Сярод  мастакоў,  напрыклад, 
тут былі дзеячы авангардысц
кага  “УНОВИС”  (“Зацвярд
жальнікі  новага  мастацтва”) 
на  чале  з  мастаком  Казімірам 
Малевічам,  аўтарам  “Чорна
га  квадрата”.  На  іх  сумленні, 
дарэчы,  ад’езд  з  Віцебска  вя
лікага  Марка  Шагала.  (Гэтай 
тэме  прысвечаны,  між  іншым, 
дакументальны  фільм  “Калі 
Віцебск  быў  Парыжам”,  зняты 
прыватнай студыяй “Фобас” у 
Мінску дваццаць гадоў таму).

Адметна,  што  ні  Эйзенш
тэйн,  ні  Малевіч  —  таленаві
тыя  мастакі,  якія  абсалютна 
шчыра  спрабавалі  прыстаса
ваць  новае  мастацтва  да  пат
рэб  пралетарскай  рэвалюцыі 
і  сацыялізму, савецкай уладзе 
не былі патрэбны… 

МАКСІМ ПЕШКА

НЕПАТАПЛЯЛЬНЫ БРАНЯНОСЕЦ

“Пацёмкіна” пэўна не перасягнуць


